
Niels Juel Nolsee heldur
her fram vid sini ahuga-
verdu ferdafrasegn ur Eyst-
urriki.

Konigsee

Ta eg gekk i realskula i Vagi, fyrst i
40-arunum, var tad millum tey longu
stykkini, vit losu i tyskbokini eitt
stykki: Eine Winterreise an den
Konigsee, id hugtok meg so, at eg
ongantid gloymdi tad aftur. Tad var
helst tann vakri, poetiski malburd-
urin, i nyttur var til at lysa ta stor-
fingnu nattaruna, sum gjerdi, at
hetta festi seg, og at tad gjerdist til
eitt ynski um einaferd at vitja hetta
stad.

So vit gera einaferd enn turin um
markid til Berchtesgaden, til Konig-
see, sum er stutt fra Obersalzberg.
T.d. gjerdi Adolf Hitler ofta turin til
gongu, fra dyrd sini a Obersalzberg
gjegnum halendid til St. Bartoloma,
vid Konigsee.

Vit koma til bygdina Konigsee,
sum liggur vid nordara enda av vatn-
inum, sum er 8 km langt, um 2 km
breitt og 240 m, har tad er djupast.
Tad er vatnid og sjaldsama umhvervi
tess, tikid undir einum, sum hevur
gjort stadid tiltikid fyri sin vakur-
leika.

Eins og vit her i Feroyum hava
sagnir knyttar at okkara mest
markantu landslagseydkennum, eitt
nu Risin og Kellingin, soleidis eisini
her. Upp fra vatninum risur tad 2800
m hega fjallid Watzmann, og stutt
fra ti eitt annad heldur laegri Frau
Watzmann, og eisini 7 tindar. Segnin
sigur, at i fyrndini var tad ein kongur
Watzmann av navni, sum vid svein-

um sinum reid um i landinum, og vid
grimdarhuga rzendi og myrdi sakleys
menniskju. Men ta gjerdust gudarnir

vreidir, og revsing teirra raktu hann,
drotning hansara og sjey synir teirra,
sum oll stirnadu til stein, og tad eru
fjellini, vit siggja. Men bléd teirra
rann oman i Konigsee, nidur a dypid,
og tad er tad, sum gevur vatninum
sin 6damliga, dimma lit uti a dyp-
inum, sigur patrugvin.

Um vit komu her i teirru byttisligu
vén at njéta kvirru saman vid vakur-
leikanum, so verda vit vonsvikin. Ti
eisini her koyrir »turistmaskinan«
vid fullum snaningstali. Vit komu
her ein sunnudag, av fagrasta vedri,
allir handlar opnir, og negd av turist-
um. Vid henda endan av vatninum
voru fleiri bryggjur, og hadani foru
alla tidina batar. Hesir batar voru av
skapi, sum ferdamannabatar a deyda-
vatni ofta eru: innilokadir, vid
nogvum glasi, atekir bussum. Her
sigldu 18 tilikir batar, alla tidina a
ferd. Vit fara i ein, og tann 2'/2 tima
langi tdrurin runt vatnid byrjar. Og
komin at sita her, eru endiliga
stundir at leggja til merkis, hvussu
vakurt her er. A longum strekkjum
risa fjallaveggirnir steyrraett upp ur
vatninum, adrastadni gongur tann
teetti skogarveksturin heilt oman til
vatnid. Eitt avist stad vid vatnid er
tiltikid fyri sitt bergmal. Baturin
leggur stilt, skiparin tekur eina kor-
nett fram, fer til ein glugga og blaesir
nakrar tonar upp moti fjallinum.
Lotu seinni kemur eitt hugtakandi
fullténad samljod aftur ur erva.

Vit koma til tad einasta stadid runt
vatnid, har ein oyra er: St.
Bartoloma. Her liggur enn, i ellum
sinum prydi, tad kapellid og tann

veidusmatta, sum teir furstaligu
prostarnir i Berchtesgaden lotu
byggja fyrst i 1700-ara talinum. Her
leggur baturin at, folk fara upp a
land, ti her er etingarstad. Fra ti, at
kapellid er bygt, og fram igjegnum
tidirnar, hevur nogv ferding verid,
eitt na pilagrimsferdir vid bati ut til
Bartoloma, fra bygdini Konigsee. Og
tad eru einar 3-4 km. Og sum rimuligt
var i einari myrkari tid, kyknadu upp
sagnir um oskiljandi hendingar, sum
voru teimum fyri, sum gjerdu turin
eftir vatninum, framvid teimum
myrku, brettu fjallaveggjunum Falk-
ensteinswand og Breitenwand, ut til
Bartoloma. Og ohugnaligt kendist
tad, ta tey komu ut a dypid, har vatn-
id hevdi so dimman lit, ti tad var
blodid av Watzmann, kongi, og
familju hansara, sum nu standa
teirra @vigu vakt yvir Konigsee, sum
aldadi harnidri.

Vit leggja fra bryggju aftur og
sigla nu til tann sunnara endan av
vatninum. Og nu gerst kvirt, eisini
umbord, ti ell eru hugtikin av vakur-
leikanum, og vatnid er so sjaldsama
reint og klart, her smalkast tad eisini,
og fjellini og tann raetti skogarvekst-
urin eru teett inni a okkum. Eg kom
her at hugsa um tann ohugnaliga
skogardeydan i Sudurtysklandi. I
sunnara enda av vatninum er eisini
ein bryggja, har nekur fara upp a
land, og vit sigla fram vid hinari lang-
siduni av vatninum heimaftur. Allan-
vegin raedur kvirran, og tad er sum at
vakna ur vekrum dreymi, ta vit
koma aftur til atlegubryggjuna og
meldurin, har vit byriadu.

Ta vit ganga nidan aftur getuna til
parkeringsekid, var maer enn einaferd
hyggjandi afturum bak, yvir tad
vakra vatnid, og maer runnu i huga
nekur ord ar seguni »Eine Winter-
reise an der Konigsee«, sum i umset-
ing lj6da soleidis: Verid hjarta og
hond vid gledi ogn nutidarinnar, ti
henni tervar tey, sum tad liggur a
fold enn mangur dyrgripur fra goml-
um degum, sum @vigt er ogn teirra,
sum einaferd funnu hann.

Vid Donau

Okkara 10 dagar vid Wallersee gingu
skjott. Voru tad ikki utferdirnar, ja
so bert spakadu vit i vakra umhverv-
inum neerhendis gistingarhusid, og
tad var av fagrasta vedri hvenn dag.
Men so gekk tururin vidari til sein-
asta stadid, vit skuldu bugva a:
»Pension Lechner« i litlu bygdini
Aggsbach-Dorf, vid Donau. Tad var
eitt strekki uppa um 250 km, eftir
autobananum, fra Salzburg til hetta
stadid, midskeidis millum Linz og
Wien.

Og stadid la a einum strekki, har
landslagid er evnad sum ein dalur,
sum Donau rennur igjegnum. Hetta
strekki er einar 30 km langt. I vest-
ara enda liggur byurin Melk, i eyst-
ara vnda Krems, badir sera seguligir
byir. Okid verdur kallad Wachau og
eisini Nibelungengau, ti tad hevur
storan leiklut i ti aldargamla, kenda
hetjukvadinum Nibelungenlied
Hetta er eitt kjarnueki, ikki bert i
eysturrikskari, men eisini i europe-
iskari segu, ein stor avbjoding fyri
tann seguliga ahugada, men eisini ein




